	

	Министерство за транспорт и врски


ДО ГЕНЕРАЛНИОТ СЕКРЕТАР НА ВЛАДАТА НА РЕПУБЛИКА МАКЕДОНИЈА 
	Име на материјалот: Предлог на Закон за изменување и дополнување на Законот за гробишта и погребални услуги  


	Усогласеност со Програмата на Владата: Не



	Усогласеност со член 68 од Деловникот за работа на Владата: Да
                                            


	Предлог на која седница на Влада да се разгледа материјалот: На првата наредна седница



	Доверливост на материјалот: Не



	Итност на материјалот: Да


	Прилог: Предлог на закон за изменување и дополнување на Законот за гробишта и погребални услуги



	Дата на доставување на материјалот:
    _______ 2013 година
	
	Министер за транспорт и врски,
Миле Јанакиески



[image: image1.jpg]



Република Македонија
Министерство за транспорт и врски

Предлог на 

закон за изменување и дополнување на Законот за гробишта и погребални услуги 
Скопје, септември 2013 година
1.Осврт по материјалот: 
Предложените измени и дополнувања на Законот за гробишта и погребални услуги се однесуваат во делот на општите одредби, одредбите на законот кои го регулираат прашањето на употреба на гробно место или гробница, во делот на дозвола за управување со гробишта, дозвола за вршење на погребални услуги, одредбите за преземање и превоз на умрено лице, во делот на погребување, откопување на гроб, во  инспекцискиот надзор и усогласување на прекршочните одредби. 
2. Разгледани можни решенија (за-против аргументи):
3. Резултати од извршените консултации со ресорните министерства, другите органи на државната управа и организации: 
Предлогот на Законот за изменување и дополнување на Законот за гробишта и погребални услуги е доставен на мислење до Министерството за здравство, Министерството за внатрешни работи, Министерството за правда, Министерството за финансии, Секретаријатот за законодавство, ЗЕЛС, Градот Скопје и Сојуз на стопански комори на Македонија. Од сите органи се добиени мислења и предлози и најголемиот број се вградени во текстот на законот.
4. Решение кое се препорачува (со образложение): 
Се препорачува Владата да го разгледа и утврди текстот на Предлогот на законот за изменување и дополнување на Законот за гробишта и погребални услуги и истиот да го достави до Собранието на Република Македонија за разгледување и усвојување. 
5. Фискални импликации на материјалите што се предлагаат: 
Има. Имено, трошоците за преземањето на умрено лице и трошоците за превозот на умреното лице за кое што постои сомневање дека не починало од природна смрт, може да се преземе од местото каде што починало само врз основа на дозвола од органот кој е надлежен за водење на истражна постапка. 
6. Очекувани влијанија: 
Со предложениете изменувања и дополнувања се очекува дека ќе се допрецизираат постојните одредби во делот на дозвола за управување со гробишта, дозвола за вршење на погребални услуги, во делот на преземање и превоз на умрено лице, во делот на погребување како и во делот на откопување на гроб.
7. Усогласеност со европското законодавство (кои директиви на ЕУ се транспонираат во нашето законодавство): 
8. Оценка на Секретаријатот за законодавство по материјалот: 
9. Клучни елементи за информирање на јавноста: 
Текстот на предлогот на законот ќе биде објавен на ВЕБ страната на Министерството за транспорот и врски.
ФОРМУЛАР ЗА ПРОЦЕНКА НА ФИСКАЛНИ ИМПЛИКАЦИИ
	1. Назив на предлогот:
	2. Министерство/Орган на државната управа:   

          

	Предлог на Закон за изменување и дополнување на Законот за гробишта и погребални услуги
	Министерство за транспорт и врски

	3. Цел на предлогот:
	4. Вид на предлогот: 

	Усвојувањe на законот
	Предлог на Закон  за изменување и дополнување на закон

	5. Контакт лице и звање:
Лилјана Поповиќ, Раководител на сектор 
	6. Контакт телефон/факс или е-пошта: 3145-410

	
	

	7. Активност:

	

	8. Вид на барање:
	( ) 
	Регулатива во врска со ЕУ
	( )
	Нова програма
	( )
	Прераспределба (на средства) помеѓу две програми

	
	( )
	Друга нова регулатива
	( )
	Зголемување / намалување на постоечка програма
	( )
	Спојување на две или повеќе програми

	9. Цел на барањето/предложена активност: 

	

	10. Врска со Владината програма:

	

	11. Фискални импликации
	(Во МКД)

	
	2013

	2014
	2015
	2016

	А. Вкупни трошоци за предлогот
	
	
	
	

	· Плати
	
	
	
	

	· Стоки и услуги
	
	
	
	

	· Капитал
	
	
	
	

	· Трансфери
	
	
	
	

	ВКУПНО:
	
	0
	0
	0

	Б. Одобрени средства за предлогот
	
	
	
	

	· Плати
	
	
	
	

	· Стоки и услуги
	
	
	
	

	· Капитал
	
	
	
	

	· Трансфери
	
	
	
	

	ВКУПНО:
	0
	0
	0
	0

	В. Промена (разлика) од одобрените средства (Б-А)
	
	
	
	

	· Плати
	
	
	
	

	· Стоки и услуги
	
	
	
	

	· Капитал
	
	
	
	

	· Трансфери
	
	
	
	

	ВКУПНО:
	0
	0
	0
	0

	Г. Расположливи средства од прелевање (од други активности или програми во органот)
	
	
	
	

	· Плати
	
	
	
	

	· Стоки и услуги
	
	
	
	

	· Капитал
	
	
	
	

	· Трансфери
	
	
	
	

	ВКУПНО:
	0
	0
	0
	0

	Ѓ. Нето импликации на средствата на органот: (В-Г)
	
	
	
	

	· Плати
	
	
	
	

	· Стоки и услуги
	
	
	
	

	· Капитал
	
	
	
	

	· Трансфери
	
	
	
	

	ВКУПНО:
	0
	0
	0
	0

	Е. Зголемување/намалување на приходите
	
	
	
	

	Ж. Дополнителни извори на финансирање или споделување на трошоците
	
	
	
	

	Извор:_________________________


	
	
	
	


	12. Нето зголемување/намалување на вработени во врска со предлогот
	
	
	
	

	13. Какви гаранции заеми или други вистински или можни обврски ќе произлезат за Владата (а кои не се наведени во точка 11А до 11Е)
	
	
	
	


	14. Ако ова претставува барање за дополнителни средства во тековната фискална година или надвор од нормалниот циклус на подготвување на буџетот, дајте образложение:
	

	15. Дата на завршување на проценката:
	

	16. Дата на поднесувањето на анализата до Министерството за финансии за добивање мислење:
	

	17. Дата на добивање на одговор од Министерството за финансии:
	

	18. Измени побрани од Министерството за финансии:
	

	19. Одговор на Министерството – Предлагач:
	

	20. Одговор од Министерството за финансии:
	

	21. Дали мислењето на Министерството за финансии е дадено во прилог:
	

	22. Одобрено/Дата:
	
	
	

	-------------------------------------
	Датум:

ден/месец/година
	------------------------------------
	Датум:

ден/месец/година

	Потпис на државен секретар/

Директор на државен орган
	_______2013
	Потпис на Министер
	________2013


В О В Е Д

I
ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

              До Министерството за транспорт и врски како надлежен орган за изготвување на Законот за гробишта и погребални услуги, од страна на Министерството за внатрешни работи и Министерството за здраство беа дадени предлози и сугестии да се изменат одредбите од законот кои го регулираат погребувањето надвор од гробишта како и во делот на одредбите од законот кој се однесуваат на давањето на одобрение за откопување на гроб со цел да се иземе Министерството за внатрешни работи. Ова и заради усогласување на Законот со Законот за заштита на населението од заразни болести.    
           Исто така, од страна на Сојузот на стопански комори на Македонија беа дадени предлози за доуредување на одредбите од законот во поглед на прецизирање на односите помеѓу управителот на гробиштата и операторот за вршење на погребални услуги. 

II
ЦЕЛИ, НАЧЕЛА И ОСНОВНИ РЕШЕНИЈА 

         Од досегашната примена на Законот за гробишта и погребални услуги се констатира дека одделни одредби од Законот треба да се изменат, дополнат и допрецизираат заради нивна поефикасна примена. 
        Законот се заснова на истите начела врз основа на кои е донесен Законот за гробишта и погребални услуги.          
III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Одедбите од предлогот на Законот имплицираат финансиски последици врз Буџетот на  истражните судски органи. 
IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Законот е потребно обезбедување на посебни финансиски средства и материјални обврски за судските истражни органи, но истите не можат да се предвидат бидејки се однесуваат за трошоците за преземањето на умрено лице и трошоците за превозот на умреното лице за кое што постои сомневање дека не починало од природна смрт, а кое може да се преземе од местото каде што починало само врз основа на дозвола од органот кој е надлежен за водење на истражна постапка
ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ГРОБИШТА И ПОГРЕБАЛНИ УСЛУГИ 
Член 1
Во Законот за гробишта и погребални услуги („Службен весник на Република Македонија“ бр. 86/08, 156/10 и 53/11), членот 5 се менува и гласи:

„Управувањето со гробиштата и давањето на погребални услуги како дејности од јавен интерес во надлежност на единиците на локалната самоуправа, се вршат под услови и начин утврдени со овој закон“.
Член 2
Во членот 15 став (1) во точката 4) по зборот: „пресудата“ се става точка запирка, а зборовите до крајот на реченицата се бришат.

По точката 4) се додава нова точка 5) која гласи: 
„5) на правното лице да не му е изречена прекршочна санкција забрана за вршење професија, дејност или должност во траење од една или повеќе години;“.
Точките 5), 6), 7) и 8)стануваат точки 6) , 7),  8) и 9).
Во ставот (5) по зборот „издадените“ се додава зборовите „и одземените“. 

Во ставот (6) по зборовите: „регистарот за издадени“ се додаваат зборовите „и одземени“.

Член 3

Во членот 18 ставoвите (3), (4) и (5)  се менуваат и гласат:
„(3)  Управителот на гробиштата каде што се врши погребот е должен да дозволи пристап и користење на инфраструктурата на гробиштата и на придружните објекти на операторот на погребалната услуга што врши превоз на умрено лице.
(4) За пристап и користење на инфраструктурата на гробиштата и на придружните објекти на гробиштата по поднесено барање, управителот на гробиштата склучува договор со операторите на погребалните услуги и со каменорезачите. Управителот на гробиштата должен е по поднесувањето на барањето за склучување на договорот, да одговори во рок од пет работни дена од денот на поднесувањето на барањето.
(5) За пристап и користење на инфраструктурата на гробиштата и на придружните објекти, на лицата од ставот (1) на овој член, управителот на гробиштата им наплатува надоместок. Висината на трошоците за користење на инфраструктурата на гробиштата и на придружните објекти за оператоторот на погребални услуги се определува во зависност од времето на користење на инфраструктурните објекти и на придружните објекти во единица час-погреб. Висината на трошоците за користење на инфраструктурата на гробиштата и на  придружните објекти за каменорезачот се определува во зависност од времето на користење на инфраструктурните објекти и на придружните објекти во единица час. Висината на надоместокот ја определува управителот на гробиштата на која согласност дава органот на општината, општините во градот Скопје, односно градот Скопје.’’
Член 4
               Во членот 19 ставот (9) се брише.

Член 5

Во членот 20, точката на крајот на реченицата се брише и се додаваат зборовите: „(во натамошниот текст: оператор на погребални услуги)“. 
Член 6
Во членот 21 став (1) точката 7) се менува и гласи: „да има најмалку три вработени лица од кои две лица за вршење на погребување, и да поседува соодветна техничка опрема.“
               Ставот (2) се менува и гласи:
„Техничката опрема за вршење на дејноста од став (1) точка 7 на овој член ја пропишува министерот кој раководи со органот на државната управа надлежен за вршење на работите од областа на комуналните работи. “
           Во ставот (3) зборовите: „управителот на гробиштата“ се заменуваат со зборовите: „операторот на погребални услуги“. 

По ставот (5) се додаваат два нови става (6) и (7) кои гласат:

„(6) Операторот на погребални услуги не може да ја пренесе дозволата за вршење на погребални услуги на друго физичко или правно лице.
 (7) Доколку операторот на погребални услуги го отуѓи возилото за вршење на погребални услуги, или купи друго возило за вршење на погребални услуги должен е во рок од три дена да го извести органот што ја издал дозволата за вршење на погребални услуги.“
Во ставот (6) кој станува став (8) по зборот „издадените“ се додава зборовите „и одземените“. 

Во ставот (7) кој станува став (9) по зборовите: „регистарот за издадени“ се додаваат зборовите „и одземени“.

Член 7
По членот 21-а се додава нов член 21-б, кој гласи:

„Член 21-б 
Операторот на погребални услуги може да отвори подружница регистрирана во Централниот регистар на Република Македонија за вршење на дејност погребални и придружни активности во својата општина или на подрачјето на друга општина во Република Македонија, која мора да ги исполнува условите пропишани во членот 21 од овој Закон, за секоја подружница посебно.“






Член 8

Во членот 22 по ставот (3) се додава нов став (4) кој гласи:

„(4) При преземање на умрено лице задолжително се составува записник за преземање и превоз на умрено лице кој се потпишува од страна на лицето кое го презема и лицето кое го предава умреното лице, со приложување на дозволата за вршење на погребални услуги. Записникот го изготвува операторот на погребални услуги.“

Член 9
Во членот 23 по став (1) се додава нов став (2) кој гласи:
„Во случај од став (1) на овој член, трошоците за преземањето и превозот на умреното лице од местото од каде што се презема до местото каде што се упатува од страна на органот надлежен за водење на истражната постапка, паѓаат на товар на органот надлежен за водење на истражна постапка.“ 

Ставовите (2) и (3) стануваат ставови (3) и (4).         
  Член 10

Во членот 29 став (3) по зборовите: „од областа на здравството“ се става точка, а зборовите до крајот на реченицата се бришат.  
     
Ставот (5) се менува и гласи:

„Начинот на издавање на одобрението за погребување надвор од гробиштата и погребувањето надвор од гробиштата од став (3) на овој член, го пропишува министерот кој раководи со органот на државната управа надлежен за вршење на работите од областа на здравството.“
                                                                                    Член 11

Во членот 30 став (3) во втората реченица зборовите: „како и во други случаи определени од органот на државната управа надлежен за вршење на работите од областа на здравството или органот на државната управа надлежен за вршење на работите од областа на внатрешните работи“ се заменуваат со зборовите: „како и во случаи на умрени лица од елементарни непогоди и масовни смртни случаи предизвикани од масовни несреќи, епидемии, тероризам, војни или други вонредни околности“.   

                                                                                    Член 12
Во членот 36 ставот (2) се менува и гласи: „Откопување на гроб во случаите од став (1) на овој член се врши  врз основа на одобрение од органот на државната управа надлежен за вршење на работите од областа на здравството“.

Ставот  (6) се брише.
 Ставот (7) кој станува став (6) се менува и гласи: 
„Начинот на издавање на одобрението за откопување на гроб како и формата и содржината на одобрението ги пропишува министерот кој раководи со органот на државната управа надлежен за вршење на работите од областа на здравството“
Член 13
Во членот 38, по зборовите „комуналните работи“ запирката се брише и се додава сврзникот „и“, а по зборовите „од областа на здравството“ се става точка, а зборовите до крајот на реченицата се бришат.

                                                                  
  Член 14
Во членот 44 став (1) точката 9) се менува и гласи:
 „врши откопување на гроб без одобрение од органот на државната управа надлежен за вршење на работите од областа на здравството (член 36 став (2)).“
Точката  10) се брише.

Член 15
         
 Се овластува Законодавно – правната комисија на Собранието на Република Македонија да утврди пречистен текст на Законот за гробишта и погребални услуги. 

               Член 16
      
  Овој закон влегува во сила осмиот ден од денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГОТ НА ЗАКОНОТ

I ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ

    Со членот 1 од Предлог Законот се менува членот 5 од Закон за гробишта и погребални услуги  заради негово прецизирање  во однос на тоа дека управувањето со гробиштата и давањето на погребални услуги како дејности од јавен интерес утврдени со Законот за комунални дејности се во надлежност на единиците на локалната самоуправа и истите се вршат под услови и начин утврдени со овој закон.
     Со членот 2 од Предлог Законот се врши измени и дополнување на членот 15 од постојниот Закон, односно се врши допрецизирање со тоа што во ставот (1) условите од точката 4) се ставаат во две одделни точки, а со тоа условите за добивање на дозвола за управување со гробишта стануваат концизни и појасни. Додека со измените во ставовите (5) и (6) се пропишува органот на државната управа надлежен за вршење на работите од областа на комуналните работи покрај за издадените дозволи за вршење на погребални услуги да води и регистар за одземени дозволи за управување со гробишта.
      Со членот 3 од Предлог Законот се врши  измена на членот 18 ставовите (3), (4) и (5) од Законот со цел да се прецизираат односите меѓу управителот на гробиштата и субјектите кои вршат погребални услуги, односно се воведува обврска за доставување на барање за склучување на договор и законски рок за склучување на потребниот договор во смисла на став (4) од овој член, им се наложува на управителите на гробиштата задолжително да склучуваат договор со операторите на погребални услуги и каменорезачите заради,  а со цел за  непречно спроведување на  Законот. Ставот (5) од член 18 се менува од причина што се врши допрецизирање на начинот на наплата на надоместокот при користењето на инфраструктурата на гробиштата и придружните објекти.
- Со членот 4 од Предлог Законот се врши бришење на ставот (9) од член 19 од Законот за гробишта и погребални услуги од причина што не постои реална можност правото на употребата како лична службеност да се запише како право на носителот на гробно место во јавната книга за запишување на правата на недвижностите врз основа на договор случен меѓу управителот на гробиштата и носителот на гробното место од ставот (2) на овој член.
  Со членот 6 од Предлогот на Законот се вршат измени и дополнувања во членот 21 став (1) од законот односно се допрецизираат на условите за добивање на дозвола за вршење на погребални услуги конкретно на точката 7). Со измената во ставот (3) од истиот член се отстранува техничка грешка. Со додавање на два нови ставови (6) и (7) децидно се пропишува дека операторот на погребални услуги не може да ја пренесе дозволата за вршење на погребални услуги на друго физичко или правно лице. Исто така, се врши пропишување во случај доколку операторот го отуѓи возилото за вршење на погребални услуги, или купи друго возило за вршење на погребални услуги должен е во рок од три дена да го извести органот што ја издал дозволата за вршење на погребални услуги. Со предложенава измена ќе се овозможи доследно примена на Законот во поглед на постојано исполнување на условите за добивање на дозвола за вршење на погребални услуги. Додека со измените во постојните ставови (6) и (7) се предлага органот на државната управа надлежен за вршење на работите од областа на комуналните работи покрај за издадените дозволи за вршење на погребални услуги да води и регистар за одземени дозволи за вршење на погребални услуги.
Со членот 7 од Предлогот на Законот се врши дополнување на Законот со нов член 21-б се создава можност операторот на погребални услуги да може да отвори подружница регистрирана во Централниот регистар на Република Македонија за вршење на дејност погребални и придружни активности во својата општина или на подрачјето на друга општина во Република Македонија, која треба да ги исполнува условите пропишани во членот 21 од овој Закон, за секоја подружница посебно, а која би работела во име и за сметка на правното лице кое веќе има дозвола, бидејќи Законот не содржи одредби за подружница.
 Со членот 8 од Предлогот на Законот се врши дополнување на членот 22 со нов став (4) од постојниот Закон при што се предлага при преземање на умрено лице задолжително се составува записник за преземање и превоз на умрено лице кој се потпишува од страна на лицето кое го презема и лицето кое го предава умреното лице, со приложување на дозволата за вршење на погребални услуги. Записникот го изготвува операторот на погребални услуги, при што потребата од оваа одредба произлегува со цел да се знае при превозот на умреното лице кој го предава а кој го презема истото, а при тоа се приложува дозволата за вршење на погребални услуги.
- Со членот 9 од Предлог на Законот се врши дополнување на членот 23 со нов став  (2) од Закон за гробишта и погребални услуги се врши прецизирање на тоа кој ќе ги сноси трошоците за преземање и превоз на умреното лице од местото од каде што се презема до местото каде што се упатува од страна на органот надлежен за водење на истражната постапка, во случај кога постои сомневање дека истото не починало од природна смрт и во тој случај со нов став се утврдува дека трошоците за преземањето и превозот на умреното лице од местото од каде што се презема до местото каде што се упатува од страна на органот надлежен за водење на истражната постапка во случај од став (1) на член 23 паѓаат на товар на органот надлежен за водење на истражна постапка.
- Со членот 10 од Предлогот на Законот се вршат измени во член 29 став (3) од постојниот Закон во кој се утврдува дека погребување надвор од гробиштата може да се изврши во случај на евентуални природни и други несреќи, војна, тероризам, епидемии, погребување на црковни великодостојници по одлука на црква, верска заедница или религиозна група, при што со измените се пропишува дека за истото е потребно само одобрение органот на државната управа надлежен за вршење на работите од областа на здравството. Ставот 5 од истиот член се менува со што се допрецизира начинот на издавање на одобрението за погребување надвор од гробиштата и постапката за погребување надвор од гробиштата од ставот (3) на овој член, ја пропишува министерот кој раководи со органот на државната управа надлежен за вршење на работите од областа на здравството. 
Со членот 11 од Предлогот на Законот се врши измена во втората реченица во член 30 став (3) од постојниот Закон односно се допрецизираат случаите кога погребувањето може да не се изврши од мртовечница.
Со членот 12 од Предлогот на Законот, се врши измени во членот 36 став (2) од постојниот Закон  е утврдено дека откопување на гроб се врши исклучиво по претходно одобрение од органот на државната управа надлежен за вршење на работите од областа на внатрешните работи и од органот на државната управа надлежен за вршење на работите од областа на здравството.

Со истиот член во став (6) е утврдено дека министерот за здравство во согласност со министерот за внатрешни работи треба да донесе подзаконски акт со кој ќе се пропише начинот на издавање на одобрение за откопување на гроб и постапката за откопување на гроб. 

Со измените се брише ставот (6) од членот 36 од причина што истите се регулираат со Правилник на Министерсвото за здравство донесен врз основа на Законот за заштита на населението од заразни болести.
Со менувањето на ставот (7) кој станува став (6) се врши допрецизирање на постојната одредба и иземање на Министерството за внатрешни работи во делот на начин на издавање на одобрението за откопување на гроб. 
Имено, Министерството за внатрешни работи како орган на државната управа и дел од извршната власт ги врши работите што се однесуваат на остварувањето на системот на државната и јавната безбедност, односно ова министерство нема изворни надлежности кои се однесуваат на работите  поврзани со погребувањето, откопувањето на гроб и погребалните услуги.

Со горенаведените измени е иземено Министерството за внатрешни работи со оглед на тоа што во Законот за заштита на населението од заразни болести („Службен весник на РМ“ бр. 66/04, 139/08 и 99/09) во членот 52 став (3) е пропишано дека условите и начинот на закопување, ископување и пренос на телото на умрено лице од заразна болест ги пропишува министерот за здравство, и за тоа веќе постои  донесен Правилник од Министерството за здравство според кој не е предвидена надлежност и потреба од издавање на посебно одобрение за откопување издадено од Министерството за внатрешни работи, а како аргумент за единствена примена на постојниот Правилник е фактот дека секое умрено лице е извор на заразна болест. 
Врз основа на сето наведено, се утврди за потребно Министерството за транспорт и врски со овие измени и дополнувања да го изостави Министерството за внатрешни работи во делот од одредбите кои се однесуваат на погребување надвор од гробишта, како и во делот од одредбите кои се однесуваат на откопувањето на гроб и истите да се вршат без издавање на одобрение за откопување издадено од страна на Министерството за внатрешни работи односно само со одобрение издадено од Министерството за здравство.
Со членот 13 од Предлогот на Законот се врши измена во членот 38 од постојниот Закон односно се предлага да се изостави Министерството за внатрешни работи во делот на надзор над примената на овој Закон и прописите донесени врз основа на овој Закон, од причина горенаведените предложени измени и дополнувања ја наложуваат потребата во интрвенирање и во овој член.

Со членот 14 од Предлогот на Законот се врши измени и дополнувања во член 44 од постојниот Закон во делот на прекршочни одрдеби односно се врши усогласување на казнените и прекршочни одредби со предложениве измени.        

II МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Предложените решенија практично претставуваат изменување и  дополнување и доразработка на постојните одредби од Законот и усогласување на одредени одредби со Законот за заштита на населението од заразни болести.
III ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложените решенија ќе се отстранат одредени недостатоци и непрецизности на оние одредби од Законот кои се предмет на изменување и дополнување на овој закон.

ТЕКСТ НА ОДРЕДБИТЕ ОД ЗАКОНОТ ЗА ГРОБИШТА И ПОГРЕБАЛНИ УСЛУГИ  КОИ СЕ ИЗМЕНУВААТ И ДОПОЛНУВААТ

Член 5

(1) Одржување на гробишта, на гробници и на гробови и давање на погребални услуги како дејности од јавен интерес се во надлежност на локалната самоуправа.

(2) Погребалните услуги од ставот (1) на овој член можат да ги вршат физички и правни лица под услови и на начин утврдени со овој и друг закон.

Член 15

(1) Правно лице за да добие дозвола за управување со гробишта, мора да ги исполнува следниве услови: 
1) да има седиште во Република Македонија; 
2) да е регистрирано во Централниот регистар на Република Македонија; 
3) да не е поведена стечајна постапка или постапка за ликвидација; 
4) одговорното лице или член на органот на управување на правното лице да не е правосилно осудено за кривично дело во јавните финансии, платниот промет и стопанството или кривични дела против работните односи, додека траат последиците од пресудата или да не му е изречена прекршочна санкција забрана за вршење на дејноста во траење од една или повеќе години; 
5) финансиски да е способен, односно своите сегашни и идни обврски, под нормални услови за работење да може да ги исполнува во период од 12 месеца, што се докажува со документ за економска и финансиска способност издаден од Централниот регистар на Република Македонија; 
6) да е осигурен во осигурително друштво и да приложи писмен доказ за способноста за надоместување на евентуална штета настаната по однос на одговорноста во вршењето на неговата дејност во согласност со закон и други прописи; 
7) да има најмалку пет вработени лица од кои двајца со високо образование (инженер архитект, градежен инженер, инженер за холтикултура или економист) и тројца со средно образование (геодетски техничар, економски техничар, хигиеничар, техничар за холтикултура или чувар), да има соодветна техничка опрема и минимални здравствено- санитарни услови за вршење на дејноста, согласно со прописите за здраствено-санитарна заштита и 
8) да не поседува дозвола за вршење на погребални услуги. 

(2) Условите од ставот (1) точка 7 на овој член поблиску ги пропишува министерот кој раководи со органот на државната управа надлежен за вршење на работите од областа на комуналните работи во согласност со министерот кој раководи со органот на државната управа надлежен за вршење на работите од областа на здравството.

(3) Дозволата од ставот(1) на овој член ја издава органот на државната управа надлежен за вршење на работите од областа на комуналните работи со рок на важење од пет години, со можност за нејзино продолжување на секои пет години, доколку управителот на гробиштата ги исполнува условите пропишани со овој закон. Барањето за продолжување на дозволата се поднесува шест месеца пред истекот на рокот на важење.

(4) Управителот на гробиштата мора во секое време да ги исполнува условите од ставот (1) на овој член, освен условот од ставот (1) точка 5 на овој член.

(5) За издадените дозволи за управување со гробишта органот на државната управа од ставот (3) на овој член води регистар кој постојано се ажурира и се објавува на неговата веб страница.

(6) Формата и содржината на образецот на барањето, формата и содржината на образецот на дозволата за управување со гробишта, како и начинот на издавање и одземање на дозволата и формата, содржината и начинот на водење на регистарот за издадени дозволи за управител со гробишта ги пропишува министерот кој раководи со органот на државната управа надлежен за вршење на работите од областа на комуналните работи.

Член 18

(1) Управителот на гробиштата е должен да обезбеди еднакви и недискриминаторски услови за пристап и користење на комуналната инфраструктура на гробиштата и придружните објекти на гробиштата на сите физички и правни лица кои имаат дозвола за вршење на погребални услуги, во согласност со овој закон (во натамошниот текст: оператор на погребални услуги), како и на сите физички и правни лица регистрирани за изградба на надгробни споменици (во натамошниот текст: каменорезач).

(2) Управителот на гробиштата е должен при доделување на гробно место, по барање на носителот на гробното место за изградба на надгробен споменик да му издаде протокол за регулациона, градежна и нивелациона линија со определување на површина за изградба на гробно место, а согласно со утврдените нормативи и технички стандарди од членот 9 став (2) на овој закон. Изборот на каменорезач го врши носителот на гробното место.

(3) Управителот на гробиштата на друга општина каде што се врши погребот е должен да дозволи пристап и користење на гробиштата и на придружните објекти на операторот на погребалната услуга што врши превоз на умрено лице од една во друга општина.

(4) За пристап и користење на гробиштата и на придружните објекти на гробиштата, управителот на гробиштата склучува договор со операторите на погребалните услуги и со каменорезачите.

(5) За пристап и користење на инфраструктурата на гробиштата, на лицата од ставот (1) на овој член, управителот на гробиштата им наплатува надоместок. Висинатана трошоците за користење на инфраструктурата на гробиштата (ладилник и мртовечница) за оператоторот на погребални услуги се определува во зависност од времето на користење на инфраструктурни објекти во единица час-погреб. Висината на трошоците за користење на инфраструктурата на гробиштата за каменорезачот се определува во зависност од времето на користење на инфраструктурни објекти во единица час. Висината на надоместокот ја определува управителот на гробиштата во согласност со органот на општината, општините во градот Скопје, односно градот Скопје.

Член 19

(1) Заради рационално искористување на гробните места определени со планот за парцелизација и динамика за реализација на урбанистичкиот план, управителот на гробиштата доделува на употреба гробно место само на лице кое има потреба од погребување на умрено лице.

(2) Доделувањето на употреба на гробното место, како лична службеност, се врши врз основа на договор склучен меѓу управителот на гробиштата и носителот на гробното место на неопределено време. Доделувањето на употреба на гробното место се врши според редниот број на гробното место од проектот изработен од управителот на гробиштата.

(3) За доделување на употреба на гробно место носителот на гробното место плаќа еднократен надоместок.

(4) Во договорот, покрај надоместокот од ставот (3) на овој член, носителот на гробното место се обврзува редовно да плаќа и гробарина на управителот на гробиштата заради одржување на гробиштата.

(5) После смртта на носителот на гробното место правото на употреба на гробно место го стекнува неговиот брачен другар, односно неговите наследници врз основа на договор склучен меѓу управителот на гробиштата со еден од законските наследници според наследните редови, во рок од шест месеца од погребот на носителот на гробното место.

(6) Носителот на гробното место правото на употреба на гробното место, може да го отстапи на трети лица врз основа на изјава заверена на нотар.

(7) Изјавата од ставот (6) на овој член, задолжително се доставува до управителот на гробиштата, кој склучува нов договор за доделување на употреба на гробното место со лицето во чија корист е дадена изјавата.

(8) Висината на надоместокот од ставот (3) на овој член ја определува управителот на гробиштата во согласност со органот на општината, општините во градот Скопје, односно градот Скопје, врз основа на трошоците настанати од изготвување на планот за парцелизација, материјални трошоци за изградба на инфраструктурата и во зависност од местоположбата и големината на гробното место.

(9) Правото на употребата како лична службеност се запишува како право на носителот на гробно место во јавната книга за запишување на правата на недвижностите врз основа на договор случен меѓу управителот на гробиштата и носителот на гробното место од ставот (2) на овој член.

Член 20

Погребалните услуги ги вршат физички и правни лица кои имаат дозвола за вршење на погребални услуги.

Член 21

(1) Физичко или правно лице за да добие дозвола за вршење на погребални услуги поднесува барање и мора да ги исполнува следниве услови: 
1) да има живеалиште, односно седиште во Република Македонија; 
2) да е регистрирано во Централниот регистар на Република Македонија за вршење на дејност на погребални и придружни активности; 
3) да не е поведена стечајна постапка или постапка за ликвидација; 
4) одговорното лице или член на органот на управување на правното лице, односно физичкото  лице да не е правосилно осудено за кривично дело во јавните финансии, платниот промет и стопанството или кривични дела против работните односи, додека траат последиците од пресудата или да не му е изречена прекршочна санкција забрана на вршење на дејноста во траење од една или повеќе години; 
5) финансиски да е способно, односно своите сегашни и идни обврски, под нормални услови за работење да може да ги исполнува во период од 12 месеца што се докажува со документ за економска и финансиска способност издаден од Централниот регистар на Република Македонија; 
6) да е осигурен во осигурително друштво и да приложи писмен доказ за способноста за надоместување на евентуална штета настаната по однос на одговорноста во вршењето на неговата дејност во согласност со закон; 
7) да има најмалку три вработени лица со соодветно образование, да поседува соодветна техничка опрема и да ги исполнува минималните здравствено-санитарни услови за вршење на дејноста и 
8) да не поседува дозвола за управување со гробишта.

(2) Соодветното образование,техничката опрема и минималните здравствено - санитарни услови за вршење на дејноста, од ставот (1) точка 7 на овој член поблиску ги пропишува министерот кој раководи со органот на државната управа надлежен за вршење на работите од областа на комуналните работи во согласност со министерот кој раководи со органот на државната управа надлежен завршење на работите од областа на здравството.

(3) Дозволата од ставот (1) на овој член ја издава органот на државната управа надлежен за вршење на работите од областа на комуналните работи со рок на важење од пет години со можност за нејзино продолжување на секои пет години, доколку управителот на гробиштата ги исполнува условите пропишани со овој закон. Барањето за продолжување се поднесува шест месеца пред истекот на рокот на важење на дозволата.

(4) Доколку органот на државната управа надлежен за вршење на работите од областа на комуналните работи донесе решение за одбивање на барањето за издавање на дозвола, подносителот на барањето има право да поведе управен спор пред Управниот суд.

(5) Операторот на погребални услуги мора во секое време да ги исполнува условите од ставот (1) на овој член, во спротивно неисполнувањето на кој било од условите на ставот (1) од овој член претставува основ за одземање на доз5олата за вршење на погребални услуги.

(6) За издадените дозволи за вршење на погребални услуги органот на државната управа од ставот (3) на овој член води регистар кој постојано се ажурира и се објавува на неговата веб страница.

(7) Формата и содржината на образецот на барањето, формата и содржината на образецот на дозволата за вршење на погребални услуги, начинот на издавање и одземање на дозволата, како и формата и содржината на регистарот за издадени дозволи за вршење на погребални услуги ги пропишува министерот кој раководи со органот на државната управа надлежен за вршење на работите од областа накомуналните работи.

Член 22

(1) Преземање и превоз на посмртните останки на умреното лице од местото каде што починало до местото каде што треба да се чува во мртовечница или до место на погребување се врши со посебно возило наменето за превоз на умрени лица.

(2) По исклучок на ставот (1) од овој член во тешко достапните места и во лоши временски прилики, преземањето и превозот на умреното лице може да се изврши и на друг начин соодветен на условите и можностите специфични за одредена област.

(3) Преземањето на умреното лице се врши по утврдување и издавање на документација од страна на овластено лице со која се констатира дека лицето е умрено.

Член 23

(1) Умреното лице за кое што постои сомневање дека не починало од природна смрт, може да се преземе од местото каде што починало само врз основа на дозвола од органот кој е надлежен за водење на истражна постапка.

(2) Умреното лице за кое постои сомневање дека починало од заразна болест (антракс, дифтерија,колера,чума,синдром на стекнат недостаток на имунитет, цревен тифус, паратифус А и Б, вирусни хеморагични трески (Ебола, Ласса и Марбург), заразна жолтица или жолта треска), може да се преземе од местото каде што настапила смртта само врз основа на дозвола од Државниот санитарен и здраствен инспекторат.

(3) Министерот кој раководи со органот на државната управа надлежен за вршење на работите од областа на здравството го пропишува начинот на преземањето и превозот на посмртните останки на умрени лица кои умреле во елементарни непогоди, масовни несреќи, тероризам, војни и други вонредни околности.

Член 29

(1) Погребувањето на посмртните останки на умреното лице по правило се врши на гробиштата кои се наоѓаат на подрачјето на единицата на локалната самоуправа на која умрениот имал живеалиште.

(2) Погребувањето може да се изврши и на гробишта кои ги одредило умреното лице за време на живот или кои ќе ги одреди лицето од членот 28 на овој закон.

(3) Погребување надвор од гробиштата може да се изврши во случај на евентуални природни и други несреќи, војна, тероризам, епидемии, погребување на црковни великодостојници по одлука на црква, верска заедница или религиозна група, само со одобрение од органот на државната управа надлежен за вршење на работите од областа на здравството и од органот на државната управа надлежен за вршење на работите од областа на внатрешните работи.

(4) Република Македонија е должна да се грижи за погребување во гробници во случај на заеднички погреб на посмртни останки на умрени лица од елементарни непогоди и масовни смртни случаи предизвикани од масовни несреќи, епидемии, тероризам, војни или други вонредни околности.

(5) Начинот на издавање на одобрението за погребување на двор од гробиштата и постапката за погребување надвор од гробиштата, ја пропишува министерот кој раководи со органот на државната управа надлежен за вршење на работите од областа на здравството во согласност со министерот кој раководи со органот на државната управа надлежен за вршење на работите од областа на внатрешните работи.

Член 30

(1) Лицата од членот 20 на овој закон може да вршат погребување само врз основа на одобрение за погреб кое се издава од управителот на гробиштата.

(2) Одобрението од ставот (1) на овој член се издава само врз основа на приложување на документација од членот 22 став (3) на овој закон.

(3) Погребувањето задолжително се врши од мртовечница. По исклучок, погребувањето може да не се изврши од мртовечница само во случаи ако во општината или населеното место нема мртовечница или ако немало услови посмртните останки да бидат пренесени во мртовечница, како и во други случаи определени од органот на државната управа надлежен за вршење на работите од областа на здравството или органот на државната управа надлежен за вршење на работите од областа на внатрешните работи.

(4) Погребувањето мора да се изврши без оглед на жителство, државјанство, етничка, расна или верска припадност на умреното лице.

(5) При погребувањето може да се изведуваат верски обреди. Со објектите за вршење на верски обреди кои се наоѓаат на гробиштата управува верската заедница.

Член 36

(1) Операторот на погребални услуги може да врши откопување на посмртни останки од гроб по барање на членови на потесното семејство на погребаното лице ако сакаат да се преместат посмртните останки на умреното лице од едно во друго гробно место или од едни на други гробишта, на судот или на органот на државната управа надлежен за вршење на работите од областа на внатрешните работи.

(2) Откопување на гроб се врши исклучиво по претходно одобрение од органот на државната управа надлежен за вршење на работите од областа на внатрешните работи и од органот на државната управа надлежен за вршење на работите од областа на здравството.

(3) Откопување на гроб се пријавува на управителот на гробиштата најмалку седум дена пред извршувањето на откопувањето. Со пријавата се приложува и одобрение за откопување од ставот (2) на овој член.

(4) Лицата кои вршат откопување мора да имаат заштитна облека и обувки.

(5) По извршеното откопување на посмртните останки се врши дезинфекција на сандакот, на гробот и на гробното место.

(6) Откопување на гроб во кој се погребани посмртните останки на лице, умрено од заразни болести може да се изврши само со дозвола од органот на државната управа надлежен за вршење на работите од областа на здравството и тоа по истекот на една година од денот на погребот или во пократок временски период ако тоа е во интерес на одредена постапка за утврдување на докази.

(7) Начинот на издавање на одобрението за откопување на гроб и постапката за откопување на гроб ја пропишува министерот кој раководи со органот на државната управа надлежен за вршење на работите од областа на здравството во согласност со министерот кој раководи со органот на државната управа надлежен за вршење на работите од областа на внатрешните работи.

Член 38

Надзор над примената на овој закон и прописите донесени врз основа на овој закон врши органот на државната управа надлежен за вршење на работите од областа на комуналните работи, органот на државната управа надлежен за вршење на работите од областа на здравството и органот на државната управа надлежен за вршење на работите од областа на внатрешните работи.

Член 44

(1) Глоба во износод 3.000 до 5.000 евра во денарска противвредност ќе му се изрече за прекршок на правно лице, ако: 
1) не ги одржува гробиштата согласно со членот 9став (5) од овој закон; 
2) не води посебно сметководство за приходите остварени од вршењето на дејноста управување со гробишта (член 14 став 3)); 
3) врши управување со гробишта без дозвола (член 15 став 1); 
4) врши управување со гробиштата спротивно на членот 17 од овој закон; 
5) не обезбеди еднакви и недискриминаторски услови за пристап и користење на комуналната инфраструктура на гробиштата и придружните објекти на гробиштата на оператор на погребални услуги и каменорезач (член 18 став (1)); 
6) изврши погребување без одобрение за погреб (член 30 став (1)); 
7) изврши погребување надвор од гробиштата при евентуални природни и други несреќи, војна, тероризам, епидемии, погребување на црковни великодостојници по одлука на црква, верска заедница или религиозна група, без одобрение (член 29 став (3)); 
8) не издаде одобрение за извршување на погребување, по приложување на документација со која е констатирано дека лицето е умрено (член 30 ставови (1) и (2)); 
9) врши откопување на гробно место без претходно одобрение од органот на државната управа надлежен за вршење на работите од областа на внатрешните работи и од органот на државната управа надлежен за вршење на работите од областа на здравството (член 36 став (2)) и 
10) врши откопување на гробно место во кое е погребано умрено лице од заразни болести без дозвола органот на државната управа надлежен за вршење на работите од областа на здравството (член 36 став (6)).

(2) За прекршокот од ставот (1) на овој член глоба во износ од 500 до 1.000 евра во денарска противвредност ќе му се изрече и на одговорното лице во правното лице прекршочна санкција забрана за вршење дејност или должност во траење од една до три години.

(3) За прекршокот од ставот (1) точки 8 и 9 на овој член овластениот комунален инспектор може на самото место да изрече глоба во износ од 600 евра во денарска противвредност на одговорното лице во правното лице, пришто на сторителот на прекршокот ќе му достави покана за плаќање на глобата која треба да ја плати во рок од осум дена од денот на доставувањето на поканата.

(4) Ако сторителот не ја плати глобата од ставот (3) на овој член во рокот определен со поканата,овластениот комунален инспектор ќе поднесе барање за поведување на прекршочна постапка.

